
Անվիճելի է, որ ժամանակակից պայմաններում երբեք չի կարելի ուսուցումը մեկնաբանել որպես սովորողների մեջ միայն գիտելիքների, կարողությունների և հմտությունների որոշակի համակարգի ձևավորում: Այժմ խնդիր է դրվում ուսուցումը կազմակերպելու այնպես, որ այն առավելագույն չափով ապահովի դպրոցականների հոգեկան, մտավոր զարգացումը: Դրա համար էլ սովորաբար խոսում են ոչ թե պարզապես ուսուցման, այլ զարգացնող ուսուցման մասին: Զարգացումը դառնում է մանկավարժական գործընթացի գլխավոր բառը՝ որպես «սովորել» հասկացության այլընտրանք
:

Տեղեկատվական տեխնոլոգիաների հասարակությունը կամ ինչպես անվանում են՝ հետարդյունաբերական հասարակությունը, ի տարբերություն 19-րդ դարի վերջի և 20-րդ դարի կեսերի արդյունաբերական հասարակության, շատ ավելի շահագրգռված է, որ իր քաղաքացիները կարողանան ինքնուրույն, ակտիվ գործել, կայացնել որոշումներ, ճկուն կերպով հարմարվել կյանքի պայմաններին: Այստեղից՝ արդի տեղեկատվական հասարակությունը բոլոր ուսումնական հաստատությունների և հատկապես դպրոցների առաջ դնում է հետևյալ խնդիրները՝ պատրաստել շրջանավարտներ, որոնք ունակ են.

· ճկուն կերպով հարմարվել կյանքի փոփոխվող իրավիճակներին,

· ինքնուրույն ձեռք բերելով անհրաժեշտ գիտելիքներ, գործնականում հմտորեն դրանք կիրառել ի հայտ եկող տարբեր խնդիրների լուծման համար, որպեսզի հետագայում հնարավորություն ունենան գտնելու իրենց տեղը կյանքում,

· ինքնուրույն վերլուծելով մտածել, կարողանալ տեսնել կյանքի իրական պրոբլեմները և փնտրել դրանց լուծման արդյունավետ միջոցներ՝ օգտագործելով տեխնոլոգիաները: Հստակ գիտակցել, թե իրենց ձեռք բերած գիտելիքները որտեղ և ինչպես կարող են օգտագործվել, ստեղծագործաբար մտածել և զարգացնել նոր գաղափարներ,

· ճիշտ աշխատել տեղեկատվության հետ՝ կարողանալով հավաքել տվյալ խնդրի լուծման համար անհրաժեշտ փաստերը, 

· լինել հաղորդակցվող, սոցիալական տարբեր խմբերին առնչվող:
ԹԵՄԱՅԻ ԱՐԴԻԱԿԱՆՈՒԹՅՈՒՆԸ: Մեր ուսումնասիրության թեման ժամանակակից տեղեկատվական տեխնոլոգիաների օգտագործումն է ուսումնական գործընթացի ակտիվացման նպատակով: Նշված թեմայի քննությունը արդիական նշանակություն ունի, քանի որ ժամանակն իր կառուցողական պահանջներն է առաջադրում կրթական համակարգերին, ուսումնական գործընթացին, և պարտավոր ենք հաշվի առնել տեղեկատվական տեխոլոգիաների ունեցած ազդեցությունը երեխայի ուսումնական ակտիվացման գործընթացում: Օգտագործվող տեղեկատվական միջոցներն են համակարգիչը, ձայնագրությունը, ֆիլմը և տեսաֆիլմը:
 Համակարգչային միջավայրը հնարավորություն է տալիս աշակերտին ուսումնական գործունեության ընթացքում և հետևել նրա ակտիվությանը:  Նշված հանգամանքով էլ պայմանավորված է մեր թեմայի արդիականությունը:
ՀԵՏԱԶՈՏՈՒԹՅԱՆ ՆՊԱՏԱԿԸ:  Մեր հետազոտության նպատակն է քննել տեղեկատվական տեխնոլոգիաների դերը ուսումնական գործընթացի ակտիվացման տեսանկյունից:

ՀԵՏԱԶՈՏՈՒԹՅԱՆ ԽՆԴԻՐՆԵՐԸ: Առաջադրված նպատակից բխում են հետևյալ խնդիրները.

· ուսումնասիրել տեղեկատվական տեխնոլոգիաների դերը ուսումնական գործընթացում,
· վեր հանել տեղեկատվական տեխնոլոգիաների դերը ուսումնական գործընթացի ակտիվության առումով: 

Կրթական համակարգում մանկավարժների աշխատանքի ինտենսիվության, ինչպես նաև աշակերտների ուսուցման արդյունավետության վրա շոշափելի ազդեցություն է թողնում ՏՀՏ-ի կիրառումը: ՏՀՏ միջոցների հետ աշխատանքի ընթացքում փոփոխվում է աշակերտների մտածողական գործունեության անձնական կարգավորումը. բարձրանում են անձի պաշտպանողական մեթոդների դերը, նպատակի հասանելիության սուբյեկտիվ մակարդակը, փոփոխվում են գործունեության հսկման մեթոդները, կարգավորվում են շարժառիթները:


ՏՀՏ-ի կիրառումը կրթական գործընթացում հրապուրիչ հեռանկարներ է նախանշում դիդակտիկական տարբեր համակարգերի ներդրման համար: Այնուհանդերձ նշենք, որ էլեկտրոնային ուսուցման մեթոդական տեսանկյունները դեռևս համահունչ չեն ՏՀՏ-ի զարգացմանը: Հատկապես մեթոդաբանական խնդիրների մշակման ոչ բավարար մակարդակը էլեկտրոնային ուսուցման պոտենցիալ և իրական հնարավորությունների միջև խզման պատճառ է դարձել:


Էլեկտրոնային ուսուցման հիմնախնդիրը տեղեկատվական կրթական միջավայրի ստեղծումն ու արդյունավետ օգտագործումն է: Այդպիսի միջավայրի մշակման և կիրառման խնդրի լուծման մեջ, ըստ դիդակտիկական տեսանկյունի, առկա են հետևյալ հիմնական կողմերը`

· սովորողների ինքնուրույն գործունեության կազմակերպումը,
· դասավանդողների կողմից յուրաքանչյուր սովորողին ուսումնական գործունեության իրականացման համար անհատական աջակցության կազմակերպումը,
· սովորողների խմբային ուսումնական գործունեության կազմակերպումը (բանավեճ, նախագծի համատեղ մշակում և այլն):


Էլեկտրոնային ուսուցման կարևոր հիմնախնդիրներից է դասավանդողի կողմից յուրաքանչյուր սովորողի ուսումնական գործունեության ընթացքում անհատական աջակցության կազմակերպումը:


Ուսուցման ավանդական մոտեցումներում առաջնային էր ուսուցման բոլոր ձևերում (դաս, խմբային դասախոսություն, հարցում և այլն) դասավանդողի անձի դաստիարակչական-ներգործուն բնույթը: Այսօրինակ ներգործության կորստի վտանգի մասին տեսակետներ են արտահայտել էլեկտրոնային ուսուցման գործընթացի շատ հետազոտողներ: Բազմաթիվ օրինակներ վկայում են, որ դասավանդողի գործելաոճը, խոսքը, արտահայտչամիջոցները, ձայնի տոնը և հնչերանգը կարող են որոշիչ լինել սովորողի հետագա ամբողջ կյանքում: Դասավանդողի անձնային որակները բացառիկ նշանակություն ունեն ուսումնադաստիարակչական գործընթացում: Միաժամանակ շատ սովորողներ հոգեբանական խոչընդոտներ են զգում իրենց ուսումական գործունեությունն ինքնուրույն պլանավորելու, ուսումնական արդյունքները ճիշտ գնահատելու ուղղությամբ: Դասավանդողի աջակցությունը արտահայտվում է ուսումնական գործունեության պլանավորմամբ ուսումնական նյութի բովանդակության վերաբերյալ խորհրդատվությամբ, նախագծային և կուրսային աշխատանքների կատարմամբ, թեստավորմամբ, գնահատմամբ և այլն: Այն փաստն ինքնին, որ դասավանդողը շահագրգռված է սովորողի ուսումնական գործունեությամբ, կարևոր խթան է և հոգեբանական գործոն: 


Այն պարագայում, երբ դասավանդողին փոխարինում է համակարգիչը, սովորողից պահանջվում է կարգապահություն, պատասխանատվություն, կամային որակներ, սկսած գործը մինչև վերջ հասցնելու պատրաստակամություն, ինքնակառավարում
:


Ուսումնական գործընթացի կազմակերպման վերաբերյալ առաջնային պահանջների թվում է յուրաքանչուր սովորողի նկատմամբ անհատական մոտեցումը: Այդ պահանջը հնարավոր չէր իրականացնել այն ամբողջ ժամանակահատվածում, երբ տիրապետող էր ուսումնական պարապմունքների խմբային ձևը: Ի դեպ, այս մտահոգությունն արտահայտվել է մանկավարժական շատ տեսություններում:


Էլեկտրոնային ուսուցմամբ գործնականում իրականանում է անհատական մոտեցում, որը, անտարակույս, նրա առավելությունն է ուսուցման ավանդական ձևերի համեմատությամբ: Դա ուսումնական նյութի անհատական ընկալման, ընտրության հնարավորությունն է, նրա յուրացման ժամանակահատվածի անհատական բաշխումը, նյութի յուրացման արագության կարգավորումը` ըստ սովորողի ընդունակությունների և հնարավորությունների: Անհատական ուսուցումը դասավանդողին ազատում է ուսումնական տեղեկատվության փոխանցման և այդ տեղեկատվության յուրացման ստուգման հնացած ձևերից` հօգուտ յուրաքանչյուր սովորողի հետ անհատական համագործակցության: 


Ժամանակակից հաղորդակցական տեխնոլոգիական միջոցները դասավանդողի և սովորողի փոխազդեցությունը դարձնում են օպերատիվ, արդյունավետ, հարմար և հոգեբանորեն մատչելի
: 


Այնուհանդերձ նշենք, որ անհատական ուսուցման իրականացման գործընթացում չեն ձևավորվում ուսումնական պարապմունքների խմբային ձևերի կազմակերպման ժամանակ ձևավորվող հատկանիշներ` հաղորդակցական կարողություններ, թիմում աշխատելու կարողություններ, փոխօգնություն, աջակցություն, հանդուրժողականություն, համակեցություն, խմբի համար պատասխանատվություն կրելու կարողություն և այլն:


Այսպիսով, էլեկտրոնային ուսուցման համակարգերը, որոնք կառուցված են մուլտիմեդիական տեխնոլոգիաների հիման վրա, ներկայումս ուսուցման առավել արդյունավետ միջոցներից են: Հատկապես այս պարագայում է լիարժեքորեն իրականանում դասավանդման մեթոդիկայի հին, բայց ժամանակով ստուգված սկզբունքը. լավ է մեկ անգամ տեսնել, քան հարյուր անգամ լսել: Համակարգչային գրաֆիկայի, անիմացիայի, կենդանի տեսապատկերման, ձայնի համակցված օգտագործումը եզակի հնարավորություն է ընձեռում ուսումնասիրվող նյութն ընկալելու առավելագույնս դիտողական տեսքով, ուստի և հասկանալի ու հիշելի: Դա հատկապես կարևոր է այն դեպքում, երբ սովորողը պետք է յուրացնի հուզականորեն չեզոք մեծ ծավալի տեղեկատվություն` նորմատիվային փաստաթղթեր, տեխնոլոգիական փաթեթներ, արտադրական հրահանգներ և այլն: 


Ուսումնական նյութի մատուցման ժամանակ մեծ նշանակություն ունի իրական օբյեկտների մոդելների ստեղծումը, որի շնորհիվ հնարավոր է ներթափանցել օբյեկտի մանրամասն կառուցվածքի մեջ, ընկալել իրականացող գործընթացների էությունը, բացահայտել ներքին օրինաչափությունները: 
Այժմյան ժամանակները թելադրում են իրենց պայմանները, և իրեն ժամանակակից համարող ցանկացած մարդ պետք է մինիմում գիտելիքներ ունենա տեղեկատվության հաղորդակցման տեխնոլոգիաներից օգտվելու համար: Հիմա անհնար է պատկերացնել ուսուցումն առանց նորագույն տեխնիկայի, առանց տեղեկատվական տեխնոլոգիաների կիրառման: Դրանց միջոցով կարելի է բազմազան ու բազմաբնույթ առաջադրանքներ կազմել, շնորհանդեսներ պատրաստել, դասերը, միջոցառումները, հանդիպումները հետաքրքիր ու բովանդակալից դարձնել: ՏՀՏ – ի կիրառության անթիվ ձևեր ու մեթոդներ կան, որոնք հնարավորություն են տալիս ինֆորմացիայի փոխանակման, փորձի ձեռքբերման, տեխնիկական հմտությունների ձևավորման, կիրառման, կրթական համակարգերի, նորմերի հետ ավելի մոտիկից շփման համար:

Այսօր տեղեկատվական տեխնոլոգիաները դարձել են համաշխարհային քաղաքակրթության անբաժանելի մասը: Նոր ժամանակները թելադրում են իրենց պահանջները. Դպրոցը պետք է կարողանա կամրջել, միավորել տեխնոլոգիաները, ուսումնական գործընթացը և ուսումնառության բարձր արդյունավետություն ապահովել   ժամանակակից դասին: Ժամանակակից տեղեկատվական տեխնոլոգիաների  կիրառումը  նպաստում է դիտողականության բարձրացմանը, թույլ է տալիս ուսուցչից աշակերտին գիտելիքների փոխանցման  ժամանակ նշանակալից ձևով մեծացնել ուշադրությունը, հիշողությունը
: Այժմ դպրոցները ՏՀՏ-ի կիրառմամբ ստացել են հնարավորություն մատուցելու նոր տեղեկատվությունը այնպես, որ բավարարեն յուրաքանչյուր աշակերտի անհատական պահանջները: Տեղեկատվական տեխնոլոգիաները թափանցել են հասարակական ու սոցիալական կյանքի բոլոր ոլորտները, այդ թվում նաև կրթական համակարգ: Դժվար է այսօր պատկերացնել կրթությունն առանց նոր տեխնոլոգիաների և  21 – րդ դարի աշակերտներին` առանց համակարգիչների:

 ՏՀՏ-ն սովորողների համար հնարավորություն են ստեղծում ձեռք բերել` տեղեկատվությունն ինքնուրույն որոնելու, ընտրելու, հավաքելու, ուսումնասիրելու և դասակարգելու կարողություն,տեխնոլոգիական համակարգերը, տեղեկատվությունն ու ծրագրերը պատասխանատվությամբ օգտագործելու կարողություն, ուսումնառության մակարդակը բարձրացնելու, արդյունավետությունը մեծացնելու և ստեղծագործական մոտեցումը խթանելու նպատակով տեխոլոգիաներ կիրառելու կարողություն, իրական կյանքում խնդիրներ լուծելու և տեղեկատվության արդյունքում` որոշումներ կայացնելու համար տեխնոլոգիական միջոցներ կիրառելու կարողություն
:

ՏՀՏ – ի շնորհիվ ստեղծվող միասնական օնլայն միջավայրը դպրոցների կողմից դիտարկվում է մի վայր, որտեղ ուսուցիչներն ու աշակերտները հանդիպում են, քննարկում իրենց նախագծերը, ձևավորում ուսուցման – ուսումնառության նպատակները, դիմում են միմյանց օգնությանը: ՏՀՏ – ի դերը մեծ է ուսուցման և դասավանդման նորարարական մեթոդների կիրառման, աշակերտների ինքնուրույն աշխատանքի, նրանց մտածողության զարգացման, անձի ինքնակրթության և ինքնազարգացման գործում: Այն արդյունավետ միջոց է ինտեգրված դասեր անցկացնելու, բազմաբնույթ միջոցառումներ կազմակերպելու համար: ՏՀՏ – ի կիրառումը հնարավորություն է տալիս աշակերտների ջանքերով դպրոցում կազմակերպել հրատարակչական աշխատանքներ, ամսագրեր, հրավիրատոմսեր ձևավորել և այլն: ՏՀՏ – ը հնարավորություն են ընձեռում նորանոր ուսումնական ծրագրեր ստեղծել, որոնք նպաստում են ուսումնասկան գործընթացի արդյունավետության բարձրացմանը: Համակարգչային   բավարար  գրագիտությունը   ժամանակակից  հասարակության  կողմից  մարդու առջև  դրվող  հիմնական   պահանջներից  է:  

Գիրքը, գրատախտակը, կավիճը, առաջադրանքներով քարտերը, թղթե պաստառները մանկավարժության տարրեր են, որոնք համարվում են լավագույն, սակայն հին տեխնոլոգիաներ: Նոր սերունդը, որը մեծացել է հեռուստացույցների, համակարգիչների և հեռախոսներ ժամանակաշրջանում, ունի ավելի մեծ տեսողական հիշողություն և ուսուցչից պահանջում է ուրիշ մոտեցումներ: Ցանկացած մանկավարժ գիտակցում է, որ նոր տեղեկատվական տեխնոլոգիաները ունեն մեծ ազդեցություն կրթության բնագավառում.

1. ընդլայնվում են տեղեկատվություն փնտրելու և գտնելու հնարավորությունները, ինչը նշանակում է ավելի մանրակրկիտ յուրացնել այս կամ այն նյութը, 


2. լայն հնարավորություններ է տալիս մանկավարժին աշակերտին սովորեցնելու ինքնուրույն աշխատել ոչ ավանդական մեթոդով, փնտրել այս կամ այն խնդրի լուծումը, 







3. հնարավորություն է տալիս տարաբնույթ աշխատելու, արագ և ճիշտ ձևով վերահսկելու աշակերտին, ինչը հնարավորություն է տալիս դասը կազմակերպելու այնպես, որ ցանկացած աշակերտ դասը յուրացնի,
4. տարբեր համակարգչային գործոնների միջոցով ակտիվացնելու աշակերտի իմացական հետաքրքրությունները,





5. բացատրական աշխատանքից անցնելու գործնականի, որի  ընթացում աշակերտն է գործունեության ակտիվ օբյեկտը, 



6. զարգացնելու աշակերտների ճիշտ դրսևորումը շրջապատում, տվյալ նյութի  հետ ճիշտ աշխատելը, որը ներառում է տվյալ նյութի փնտրում, վերարտադրում և պահպանում, անցկացնել դասը բարձր, էսթետիկ համակարգով:
Լեզվի սովորումը ենթադրում է յուրաքանչյուր բառի, արտահայտության, մտքի և խոսքի գիտակցված սովորում, կառուցում և շարադրում
: Այս առումով ՏՀՏ օգտագործումը որակապես կփոխի նաև օտար լեզվի ուսուցչի դերը. ուսուցիչը կդառնա ոչ միայն և ոչ այնքան գիտելիք հաղորդող, որքան սովորողի կրթական գործը կազմակերպող, նրա հետ ուսումնական նյութը ընտրող, նրան օժանդակող և գնահատող գործընկեր: Հետևաբար վերապատրաստման դասընթացներ կազմակերպելիս պետք է կարևորվի ուսուցիչների համակարգչային գիտելիքների և հմտությունների զարգացումը և կարծրացած մոտեցումների և հոգեբանական բարդույթների հաղթահարումը: Ինչպես նշում է Հ. Հ. Պետրոսյանը, «Մանկավարժական գործունեության բնագավառում մասնագետների գործունեության մեջ առանձնացվում են մասնագիտական կոմպետենտության հետևյալ բաղադրիչները՝ նախագծային և պլանավորման, ուսումնական, դաստիարակչական, մեթոդական, տեխնոլոգիական, արժևորվման և գնահատման, կազմակերպչական, կառավարչական, գիտահետազոտական»
: 

Հատկանշական է այն, որ համարյա բոլոր ուսուցիչները, ունենալով համակարգիչ, հստակորեն չեն պատկերացնում տեղեկատվական կոմպետենցիայի դերը: Ռ. Պ. Միլրուդը ավելի է առաջ գնում և ներմուծում է տեղեկատվական- մանկավարժական կոմպետենցիա հասկացությունը, որը ներառում է թվային, ռեսուրսային և տեխնոլոգիական բաղադրիչները
: 

Տեղեկատվական-մանկավարժական կոմպետենցիայի թվային բաղադրիչը միավորում է համակարգչի և համացանցի մասին ուսուցչի գիտելիքները: Ռեսուրսային բաղադրիչը նշանակում է անհրաժեշտ տեղեկատվությունը գտնելու և օգտագործելու կարողություն, իսկ տեխնոլոգիական բաղադրիչը ենթադրում է, որ ուսուցիչը պետք է կարողանա ոչ միայն օգտվել համակարգչից և համացանցից, այլև դրանց միջոցով մշակել տեղեկատվությունը: Ուսուցիչը պետք է կարողանա ներկայացնել, հրատարակել տեղեկատվությունը, համակարգչի միջոցով մշակել, օգտվել էլեկտրոնային տեղեկատվական աղբյուրներից, բառարաններից, տեղեկատուներից, ուղեցույցներից, ուսուցողական կայքերից և ծրագրերից և այլն: Միայն համակարգչից օգտվելու կարողությունները բավական չեն համապատասխան լեզվաբանական, հաղորդակցական, մեթոդական կոմպետենցիա ձևավորելու համար: Օտար լեզվի ուսուցիչը պետք է կարողանա ստեղծել իր սեփական մեթոդական նյութերը և անգամ դրանք զետեղել համացանցում: Առանցքային նշանակություն ունի նշված մոտեցման մեջ ստեղծագործական կոմպետենցիան, որը վերաբերում է տարբեր մեթոդական խնդիրներ լուծելիս ստեղծագործական ունակությունների դրսևորմանը: Ըստ օտար լեզվի ուսուցչի մեթոդական կոմպետենտության բաղադրիչների` առանձնացվել են այն կարողությունները, որոնք անհրաժեշտ են համապատասխան գործունեություն ծավալելու համար: Ակնհայտ է, որ միայն հաղորդակցական, լեզվամշակութային կոմպետենտություն ձևավորելով՝ հնարավոր չէ մասնագիտական-մանկավարժական գործունեություն ծավալել: Մեթոդական և մասնագիտական կոմպետենտությունների հարաբերակցությունը որոշելիս պարզվում է, որ առաջինը վերջինիս կարևորագույն բաղադրիչն է և հնարավոր չէ զարգացնել մեկը, առանց զարգացնելու մյուսը: 
Այսպիսով, օտար լեզվի ուսուցիչը, ժամանակակից տեխնոլոգիաների հնարավորությունները ճիշտ օգտագործելով, դպրոցում.
1. ապահովում է կրթության դրական շարժառիթ, ակտիվացնում  սովորողների իմացական գործունեությունը, 






2. դասերը անցկացնում է էսթետիկ և էմոցիոնալ մակարդակով՝ ապահովում է պատկերավորությունը և օգտագործելով տարբեր քանակի նյութեր,
3. ընդլայնում է սովորողի ինքնուրույն գործելու հնարավորությունը և այլն:
Համակարգիչը, պրոեկտորը և ինտերակտիվ գրատախտակը կարելի է օգտագործել ինչպես. 









· անհատական կրթության միջոց, 




· կրթական նյութի կազմակերպման միջոց, ակնթարթորեն գնահատել աշակերտի հաջողությունները և ստացած տեղեկատվությունը, 

Ինտերակտիվ գրատախտակը դասի յուրաքանչյուր պահին օգտագործվում է նոր նյութի բացատրման կրկնման և միավորման համար: 

ՏՀՏ   կիրառումը օտար լեզվի դասերին թույլ է տալիս.

· սովորողների մոտ զարգացնել կարողություն՝ կողմնորոշվել շրջապատող միջավայրի տեղեկատվական հոսքերի մեջ,
· տիրապետել տեղեկատվության հետ աշխատանքի գործնական միջոցներին,
· զարգացնել կարողություններ, որոնք թույլ կտան փոխանակվել տեղեկատվությամբ՝ ժամանակակից տեխնիկական միջոցների օգնությամբ,
· բարձրացնել սովորողների ճանաչողական ակտիվությունը,
· անցկացնել դասեր բարոյախրատական բարձր մակարդակով, աշակերտներին մոտենալ անհատական՝ կիրառելով բազմապիսի առաջադրանքներ:

Սահիկաշարերի կիրառումը պարզապես անփոխարինելի է դասերի ժամանակ: Նյութը, որը ավանդական ձևով դժվար է ընկալվում էլեկտրոնային առաջադրանքների միջոցով, երեխաների մոտ բացահայտում է հետաքրքրություն առարկայի հանդեպ, և խորանում են գիտելիքները: Այդ դասերի արդյունավետությունը բարձր է: Համակարգիչը ձևավորում է նյութի ռացիոնալ հիշելու ընդունակությունները: Սովորողների համար հեշտ է հիշել դժվար նյութը սխեմաների և աղյուսակների միջոցով, որտեղ կրճատ և տեսանելիորեն երևում է ուսումնասիրվող նյութը: Ինտերակտիվ գրատախտակը թույլ է տալիս բավականաչափ ընդլայնել նյութի բացատրման հնարավորությունները:

Այսպիսով՝ համակարգիչը թույլ է տալիս օտար լեզու դասավանդող ուսուցչին բավականաչափ ընդլայնել տարբեր տիպի տեղեկատվության ներկայացման հնարավորությունը: Դիդակտիկ ճիշտ մոտեցման ժամանակ համակարգիչը ակտիվացնում է սովորողների ուշադրությունը, ուժեղացնում է մոտիվացիան, զարգացնում ճանաչողական գործընթացները, մտածելակերպը, ուշադրությունը, զարգացնում է մտահորիզոնը և պատկերացումները: Ուսուցման համակարգչային տեխնոլոգիաները հավաքագրման, վերամշակման, պահպանման և տեղեկատվության փոխանցման գործընթացներ են սովորողի համար
: 
ԳՈՐԾՆԱԿԱՆ ՄԱՍ

Օտար լեզվի դասերին ուսումնական գործընթացի ակտիվացման նպատակով կիրառում ենք տեղեկատվական տեխնոլոգիաներ՝ համակարգիչ, լսողական բազմատեսակ սարքեր: Հատկապես առանձնանում են լսողական վարժություններին առնչվող տարբեր առաջադրանքները:

Եվ այսպես, դիտարկենք մի շարք առաջադրանքների տեսակներ, որոնք իրականացրել եմ Երևանի Բ․Ժամկոչյանի անվ․ հմ․ 119 ավագ դպրոցի 10-րդ դասարանում /հումանիտար ֆրանսիական հոսք, շաբաթական 5 ժամ/
1.  Écoutez le texte « Lamiaud » . 

· Répondez aux questions du professeur
· Parlez des relations familiales
· Animez une discussion autour du thème : Savoir parler des relations
· Parlez de l’amitié
· Animez une conversation autour du thème : Pouvoir apprécier les relations entre les amis et la famille
2. Ecoutez le poème la première fois sur l’amitié et essayez d’enlever les mots concernant l’amitié
· Essayez de former des phrases avec les mots donnés
· Traduction littéraire du poème
3. Grammaire. Phrases avec la formation SI ( Si+ présent+ futur simple) ; (Si+imparfait + conditionnel présent) J’ai envoyé un test en ligne aux élèves concernant la règle expliquée. Il fallait choisir entre le présent et l’imparfait et le deuxième était sur le futur simple et conditionnel présent. Les apprenants les ont faits en me les ont envoyés. Durée totale pour la partie grammaire : 20 minutes
4. Ecoutez « La chanson de l’amitié » de Grégoire DUNE  et chantez-la ensemble
Եթե ուշադրություն դարձնենք նշած առաջադրանքների բնույթին, կտեսնենք, որ դրանք հիմնականում նպատակաուղղված են ՏՏ միջոցով բանավոր խոսքի զարգացմանը, միջմշակութային հաղորդակցական ունակությունների ձևավորմանը: Այդ ամենը իրականացնում ենք հետևյալ քայլերով.
Նախաունկնդրում -Աշակերտին առավել հեշտորեն կողմնորոշելու համար  նրան նախօրոք պետք է ծանոթացնել, թե ըստ ուսումնական ծրագրի, իբրև վերջնական նպատակ, նա ինչպիսի՞ խոսք պետք է կարողանա ունկնդրել-հասկանալ՝ առօրյա խոսք, նորությունների հաղորդումներ, զրույց, ելույթ և այլն: Արդեն իրենց համար ծանոթ թեմայի շուրջ ծավալված դասը նրանց հնարավորություն տվեց շուտ կողմնորոշվելուն։ Իսկ աստիճանական, քայլ առ քայլ աշխատանքով հնարավոր եղավ հաղթահարել հնչող նյութի ընկալման հանդեպ սովորողի սկզբնապես կուտակած վախը կամ հուսահատությունը: Առաջին անգամ ունկնդրումը աշակերտներին հրամցվեց արագ ձևով։ Կային աշակերտներ, ովքեր շատ արագ կողմնորոշվեցին և ընկալեցին, թե ինչի մասին էր խոսքը գնում / հատկապես Ֆրանսիայից  և Կանադայից ժամանած աշակերտները/, իսկ ֆրանսիացու խոսք դեռ չլսած, բայց ֆրանսերեն սովորած/ անցած աշակերտները ունեցան խնդիրներ, որոնք էլ հաղթահարվեցին երկրորդ ունկնդրումից հետո, երբ ունկնդրումն ավելի  դանդաղ էր և ընկալելի։
ՈՒնկնդրում- Այս փուլում ունկնդրելուն՝ որպես օտար լեզվի յուրացման գլխավոր ուղու, առաջնային նշանակություն է տրվում: Ընդհանուր առմամբ աշակերտները տվյալ տեքստը ունկնդրեցին երկու անգամ, որից հետո սկսվեց շատ ակտիվ քննարկում բառապաշարի և ընդհանուր ընկալման շուրջ։

Առանձնահատուկ ուշադրություն պետք է դարձվի բառային շղթայի հնչյունները, բառերը, պարզ նախադասությունները ունկնդրելով հասկանալուն, քանի որ հասկանալու կարողությունն ու ճշգրիտ արտաբերումը զարգացնելու համար անհրաժեշտ է ուշադրությունը կենտրոնացնել օտար լեզվին բնորոշ հնչեղության վրա, ինչը հաջող փոխներգործության (interaction) հիմք է: Տեքստերն առատորեն պետք է ուղեկցվեն տեսողական նյութով (պատկերներ, առարկաներ, նկարներ, լուսանկարներ և այլն) և հնչյունային ցուցանիշներով (աղմուկ, հստակ արտահայտված հնչերանգ և այլն), որոնց վրա հենվելով՝ աշակերտն ավելի հեշտ կընկալի տեքստը: Տեքստերը չպետք է ծանրաբեռնված լինեն անծանոթ բառապաշարով ու քերականական կառուցվածքներով:
Տնային առաջադրանքների մեծ առավելությունն այն է, որ սովորողը կարող է տվյալ աշխատանքի համար իրեն հարմար ժամանակ տրամադրել և բազմիցս ունկնդրել հանձնարարված նյութը: Տնային հանձնարարությունները անսահման ազատություն են տալիս ինքնուրույն ուսումնական գործընթացի իրականացման համար, որի արդյունքները թե՛ հուզական, թե՛ կոնկրետ ուսումնական առաջընթացի տեսակետից գրեթե միշտ դրական են:

                                            ԵԶՐԱԿԱՑՈՒԹՅՈՒՆ
Պարբերաբար տեղեկատվական տեխնոլոգիաների կիրառման պայմաններում ավանդական մեթոդների համադրությամբ կարելի է բավականին բարձրացնել ուսուցման արդյունավետությունը: Նոր տեղեկատվական տեխնոլոգիաների ներդրումը ուսումնական գործընթացում թույլ է տալիս հասանելի ձևով կիրառել սովորողների ճանաչողական պահանջները անհատական որակների ճանաչողական գործընթացների և զարգացման համար: ՏՀՏ կիրառումն ինտեգրված դասերին թույլ են տալիս անցնել բացատրական-պատկերազարդված ուսուցման միջոցից դեպի գործունեություն, որի ժամանակ երեխան դառնում է ուսումնական գործունեության ակտիվ սուբյեկտ: Դա նպաստում է սովորողների կողմից գիտելիքների մտածված ընկալմանը: Ժամանակակից տեղեկատվական տեխնոլոգիաները մեծ հնարավորություն են տալիս կրթության գործընթացի զարգացման համար: 

Համակարգչի օգտագործումը ընդլայնում է աշակերտի ինքնուրույն աշխատանքի շրջանակը,
հեշտացնում է կապը ուսումնական համակարգում, էլեկտրոնային գրադարաններում, ինչը նշանակում է ընդլայնում է կրթական համակարգը, ուսուցումը դառնում է աշակերտակենտրոն: Ուսուցիչը երբեմն դառնում է պրակտիկանտ, օգնական՝ բարձրացնելով աշակերտի ակտիվությունը և ինքնուրույնությունը: Եվ՛ աշակերտին, և՛ մանկավարժին մեծ հնարավորություն է տալիս նյութը հասանելի դարձնելու բոլորին: Դասի ընթացքում ամենակարևորը ուսուցչի և աշակերտի փոխըմբռնումն է, հաճախակի նյութի փոխանակումը: 

Տեսաձայնային ծրագրերի լայն ընդարձակումը հնարավորություն է տալիս մեծացնելու դասի ընթացքում օտար լեզվի առարկայի պատկերավոր լինելը: Դրա հետ միասին շատ ժամանակ էր պահանջվում դասի ներկայացմանը պատրաստվելիս և հատկապես շարժանկարներ օգտագործելիս: Բայց ավելի շատ օգտագործելով համակարգչային տեխնոլոգիաները՝

